
శ్రీ దేవీ భాగవతము










క.  రాఁ గలవె సురల యిండ్లకు,  పోఁగలవే నన్ను నాలిఁ బొందింప కిఁకన్

    దేఁ గలవే కీర్తి యింటికి( | బైఁ గలవు  కలంకములు క్షపాచర నీకున్. 368 


చ. అన విని చంద్రుఁ డిట్లనియె నంగిరుబిడ్డను జూచి యో గురూ

    ఘనులుగదా ధరామరులు కాతురు శిష్యులఁ గ్రోధవర్జితుల్

    పనుపడ ధర్మశాస్త్రమును బట్టుక యుందురు కొన్ని నాళ్ళు నీ

    వనిత మదీయ గేహమున వాసము సేయఁ గొఱంత గల్గునే.
369 


ఆ.వె. ఇచ్చ మీఱ నింతి యింటికిఁ దా వచ్చె | నెలమిఁ గొంతకాల మిచటనుండి

    యిచ్చమీఱ మరల వచ్చు మీ యింటికి , మచ్చెకంటి దానె మాన్యచరిత.
370 


ఆ.వె. గురువరులను మీరు కొండికలము మేము | మున్న బోధ యిచ్చి యున్న వారు

    దూరు లేదు సరికి జారుచే ననుచును | విప్రునకును వేదవిధుల వలన. 
371 


క.  అన విని గురుండు స్వగృహంబునకుం జని యచటఁ గొన్ని ప్రొద్దులు చింతా

    జనిత తను కాత్మ్యయుతుఁడై | మనియెన్  బ్రియురాలి మీది మమత బలిమిచేన్.
372 


క.  మరలం జందురు నింటికిి, నిరిగి మహోగ్రత యెసంగ నలఁగి నిషిద్ధం

    బరయ  ఖలు మందిరంబుం | జోరగా దని  బయల నిలచి సురగురు డనియెన్. 
373 


ఉ. ఓరి దురాత్మ యోరి కలుషోద్యమ  యోరి  విగర్హితక్రియా

    చారవిచార యోరి విరసా నిలయాంతరసీమ బండె దీ 

    ద్వారము దాటి రమ్ము వడిఁ దారను నా ప్రియదార నీక యే

    దారినిఁ బోయె ది మ్మికను దక్కిన నీ పనిఁ జూచుకొమ్మొగినన్. 
374 


క.  నా పాలి ముద్దులాడిని, లే పొమ్మని నాకుఁ బంప లే వేనిము నో

    పాపిష్ఠ నీకు నిప్పుడెె | శాపం బిడఁ దలంచినాఁడఁ జటులోగ్రుఁడనై.
375 


క.  లేరా వైళంబె దురా, చారా నా దారఁ జనకి చలమున నాతోఁ

    బోరా పోరా వార్ధికు మారా నిను దుమ్ముఁ జేసి మట్టాడెదరా. 
376 


క.  ఈలాగున బల్కిన గురు | నాలాపము లాలకించి యారాజు బహి

    శ్శాలికను దాటి వెలువడి  | జాలింతయు పలికె  సాహస మడరన్. 
377 


చ. కనుఁగొని నవ్వరే జునులు గౌరవహానియుఁ గాదె కాకి ము

    క్కున నిడు దొండపండువలెఁ గామిని నీ కడ నిల్చె నేనియున్ 

    విను మిఁక దీని సుందరీ నవీన వయస్కను మాని నిన్నుఁ బో 

    లిన ముసలాపె నాననవళీ ముకుళీకృతనేత్ర గూడుమీ.
378 


క.  ఈ వేమీ జేసినను నే | నీ వరపర్ణినిక  నీకు నిచ్చుటలే దిం

    దీవిధులు కామతంత్ర క ళావేదు లెఱుంగుదురు చలము మాను మిఁకన్. 
379 

